
Monsieur Fernand Etgen
Prasident vun der Chamber

Létzebuerg, den 20. Januar 2023

Har Prasident,

sou wéi den Artikel 80 vum Chambersreglement et virgesait, bieden ech lech, dés parlamentaresch Fro
un den Har Minister fir Educatioun, Kanner a Jugend esou wéi fir Héichschoul weiderzeleeden.

Am November zejoert huet déi amerikanesch Softwarefirma “OpenAl” en Chatbot lancéiert, deen
Generative Pre-trained Transformer, kuerz ChatGPT, genannt gétt. Désen ChatGPT baséiert op enger
kénschtlecher Intelligenz vum Modell GPT-3.5, schafft mat Donnéeén um Stand vun 2021, a verfaasst
Antwerten, déi wierke wéi wann e Ménsch se geschriwwen hitt. Déi kénschtlech Intelligenz ass kapabel
strukturéiert Texter wéi Bréiwer, Aufsdtz oder Hausaarbechten zu séllegen Themen ze produzéieren.
D’Informatiounen an den Texter sollen allerdéngs net émmer ganz richteg sinn.

Vu datt dést Instrument frai zougdnglech ass, kénnen och Schiiler a Studenten den ChatGPT benotzen,
fir Froestellunge vun Hausaufgaben oder Hausaarbechten ze schreiwen ouni selwer eng eegen
akademesch Leeschtung ze vollbréngen.

An désem Zesummenhang stellen ech gar follgend Froen:

- Wéi gétt d’Benotzen vum ChatGPT fir Leeschtungen, déi an d’Bewdertunge vu Schiiler a
Studenten afléissen, bewaert? Ginn Hausaarbechten, déi aus Antwerte vum ChatGPT bestinn als
Plagiat consideréiert?

- WAéi sollen, dem Minister senger Meenung no, d’Enseignanten am Enseignement Fondamental,
am Enseignement Secondaire respektiv op der Universitéit mat déser Situatioun émgoen? Huet
de Minister Informatiounen iwwert dést Instrument a Recommandatioune fir den Emgang domat
un d’Léierpersonal adresséiert? Wa jo, wéi sinn dés Recommandatiounen?

- Gesait de Minister Handlungsbedarf, fir Schiiler zum Emgang mam ChatGPT, kénschtlecher
Intelligenz allgemeng, esou wéi Falschinformatiounen ze sensibiliséieren?

Mat déiwem Respekt

Francine Closener
Deputéiert

LE GOUVERNEMENT

Antwert vum Minister fir Educatioun, Kanner a Jugend a Minister fir Héichschoul a Fuerschung,
Claude Meisch, op d’parlamentaresch Fro Nr. 7495 vun der honorabeler Deputéierte Francine
Closener

De Programm ChatGPT ass zanter knapp zwee Méint disponibel an déi éischt Uwendunge weisen
effektiv, datt et sech hei ém eng Technologie handelt, déi eis a ville gesellschaftleche Berdicher waert
betreffen a Verannerunge waert mat sech bréngen, wéi an de leschte Jore vlaicht just de Smartphone
oder d’sozial Medie mat sech bruecht hunn.

Schonns haut kann ee mat deem Programm ganz vill Texter, Bréiwer, Aufgaben asw. schreiwe loossen
an dat mat zum Deel ganz erstaunlechen a beandrockende Resultater, wouduerch all Secteure vun
der Ekonomie an der Gesellschaft, an dann awer selbstverstiandlech och d’Schoul, sech mussen
iwwerleeén, wéi se domat émginn. An dobédi ass dés Technologie nach jonk a gétt duerch de
weltwaiten Hype, deen aktuell ronderém de Lancement entstanen ass, nach mat Milliarden neien
Donnéeé gefiddert, wat zu enger konstanter Verbesserung vun der Software waert féieren.

Weéi all Technologien, déi de Mensch sech zu eege gemaach huet, weist och dés Technologie Chancen
a Risiken op: ChatGPT kann, wéi och schonns méi einfach gestréckten Chatbots, sécherlech genotzt
ginn, fir Léierprozesser ze verbesseren, fir Jonker dozou ze kréien, kritesch mat Texter émzegoen,
besser ze verstoen, wéi een Texter an Informatioune strukturéiere kann; donieft awer och, fir
aschatzen ze léieren, wat d’Plus-value vum Mensch am Schreifprozess ass. Dann ass et awer och kloer,
datt Chatbots wéi ChatGPT net alles richteg maachen; wéi all Artificial Intelligence (Al), énnerlait och
ChatGPT de Virurteeler, déi duerch biaiséiert Datebanken entstinn.

D’Schoul huet den Optrag, déi Jonk staark fir dés Welt ze maachen, an dar den technologesche
Fortschrétt net waert opzehale sinn, eng Welt, an dar mer net méi sécher sinn, ob Texter, déi eis
begéinen, vu Menschen oder Bots geschriwwe goufen. Désen Optrag waert an dediéierte Coursé
wouergeholl ginn, wéi am Cours Digital Sciences, wou eng Achs sech op d’Al fokusséiert, awer och
transversal an allen anere Facher, sief et an de Sproochecoursen, an der VieSo, an der Philo, an der
Mathé, an der Ekonomie oder an der Konscht. Ausserdeem ginn d’Schiilerinnen an d’Schiiler och
duerch d’Interventioune vu BEE SECURE am Enseignement fondamental a secondaire sensibiliséiert.

D’Fro, wéi d’Benotze vum ChatGPT fir Leeschtungen, déi an d’Evaluatioune vu Schiiler a Studenten
afléissen, bewaert soll ginn, kann also net pauschal bedntwert ginn: Chatbots sinn en Theema am
Unterrecht, si kénnen als didaktescht Méttel agesat ginn, awer leider och genotzt gi fir ze fuddelen.

Richteg ass, datt ChatGPT eng nei Erausfuerderung duerstellt, wat d’Kontroll vun der Eegeleeschtung
betréfft. Aktuell ginn et scho Programmer, sougenannten Al content detectors, déi an Zukunft nach
méi performant waerte ginn. Et sief hei énnerstrach, datt haut scho Plagiatsoftware op den
Universitéiten agesat ginn.



An Examens- a Priifungssituatioune muss weiderhin drop opgepasst ginn, datt sech Apprenante keng
Avantagen duerch net erlaabten Héllefsméttel verschafen, sou wéi fréier de Knaipziedel oder d’Buch
énnert der Bank, haut de Smartphone, d’'Smartwatch mam Deepl a mam ChatGPT. Am Ausland ginn
et haut scho Schoulen, déi vun de Schiiler oder Studenten eng sougenannten Eierlechkeetserklarung
verlaangen, aus dar ervirgeet, datt hir Aarbechten net mat Héllef vun engem Chatbot entstane sinn.
Sécherlech ass dat keng Garantie, datt net vldicht awer deen een oder aneren op d’Héllef vun engem
Chatbot zeréckgraift.

Wat den Emgang mat déser neier Software an der Schoul ugeet, sou sti mir nach am Ufank vun engem
Léierprozess. Et ass sécherlech fir d’éischt mol wichteg, datt d’Enseignanten dést Instrument kennen
a seng Potentialer a Risike verstinn. Nieft den evidente Risiken, wat d’'Bewdertung ugeet, ginn et
duerchaus positiv Méiglechkeeten, Bots am Unterrecht anzesetzen, an dat gétt a ville Formatioune
ronderém d’Digitaliséierung och verméttelt, an an der Literatur wéi och an de Medie fanne sech vill
Beispiller, wéi dat geet. Datt dés nei Technologie d’Gespréichsthema Nummer 1 an de Formatiounen,
op de Konferenzen an an de Coursen op der Uni ass, dierft also keen iwwerraschen.

D’Universitéit Létzebuerg ass amgaang, hir intern Prozeduren ofzednneren, andeems se d’Benotzung
vun all Inhalt, dee vun engem Chatbot erstallt oder gednnert gouf, ouni datt dat ernimmt oder als
Quell zitéiert gétt, bei d’Definitioun vum Bedruch baisetzt. Zousatzlech preparéiert d’Universitéit en
Informatiounsdokument fir d’Enseignanten a Studenten iwwert déi akzeptabel Notzung vun Chatbots
beim Léieren an am Enseignement. D’Universitéit wadert ausserdeem, zesumme mat der
Studentendelegatioun, eng Sensibilisatiounscampagne bei de Studenten iwwer d’Chatbots lancéieren.

An der Februarausgab vun der eduMedia-Newsletter vum SCRIPT (ronn 3.000 Abonnenten aus der
Educatioun) waert et en Artikel iwwert ChatGPT ginn, deen och iwwert www.edumedia.lu waert
disponibel sinn.

Létzebuerg, de 14. Februar 2023

De Minister fir Educatioun,
Kanner a Jugend

(s.) Claude MEISCH

